
Broj: 08-06/2-14-2-990-8/18         

Dana: 28.03.2018.godine

Na osnovu člana 22. Zakona o unutrašnjim poslovima Zeničko-dobojskog kantona – Prečišćeni tekst ("Službene novine Zeničko-dobojskog kantona", broj 15/04, 11/05 i 09/09), a u vezi sa članom 69. stav (2) tačka d), člana 70. st. (1), (4) i (6) Zakona o javnim nabavkama („Službeni glasnik BiH“, broj 39/14), na Preporuku Komisije za javnu nabavku iz Zapisnika o pregledu i ocjeni ponuda broj: 08-06/2-14-2-990-5/18 od 27.03.2018.godine, u postupku javne nabavke "LOT 1: Sukcesivna nabavka goriva za potrebe PS Vareš" i "LOT 3: Sukcesivna nabavka goriva za potrebe PS Maglaj", ministar Ministarstva unutrašnjih poslova Zeničko-dobojskog kantona, d o n o s i:
O D L U K U

o poništenju postupka javne nabavke

Član 1.

Poništava se postupak javne nabavke za "LOT 1: Sukcesivna nabavka goriva za potrebe PS Vareš" i "LOT 3: Sukcesivna nabavka goriva za potrebe PS Maglaj", iz razloga što nijedna od primljenih ponuda nije prihvatljiva - član 69. stav (2) tačka d) Zakona o javnim nabavkama.
Član 2.

Za izvršenje ove Odluke zadužuje se i ovlašćuje Sektor za podršku.
Član 3.

Ova Odluka objaviće se na web-stranici ugovornog organa (www.mupzdk.gov.ba) u skladu sa članom 70. stav (6) Zakona o javnim nabavkama.
Član 4.

Odluka stupa na snagu danom donošenja.
O b r a z l o ž e nj e

Postupak javne nabavke pokrenut je Odlukom o pokretanju postupka javne nabavke broj: 08-06/2-14-2-990/18 od 22.02.2018.godine.

Javna nabavka provedena je putem otvorenog postupka nabavke.

Procijenjena vrijednost nabavke za LOT 1: 36.000,00 KM bez PDV-a, za LOT 3: 56.200,00 KM bez PDV-a.
Obavještenje o nabavci broj: 488-1-1-7-3-13/18 poslano je na objavu dana 05.03.2018.g. u 11,54 sati.

Sažetak obavještenja o nabavci broj: 488-1-1-7-3-13/18 objavljen je dana 09.03.2018.godine u ("Službenom glasniku BiH", broj 16).

Komisija za javnu nabavku imenovana je Odlukom broj: 08-06/2-14-2-990-2/18 od 05.03.2018. godine.

Komisija za javnu nabavku sačinila je Zapisnik o prijemu ponuda broj: 08-06/2-14-2-990-4/18 od 27.03.2018.godine, Zapisnik sa otvaranja ponuda broj: 08-06/2-14-2-990-4/18 od 27.03.2018.godine i Zapisnik o pregledu i ocjeni ponuda broj: 08-06/2-14-2-990-5/18 od 27.03.2018.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute zapisnike, iz kojih je utvrđeno sljedeće:

- da se do roka određenog za dostavljanje ponuda, 1 (jedan) ponuđač prijavio na predmetno javno nadmetanje za LOT 1 i LOT 3, i to ponuđač "ENERGOPETROL" d.d. Sarajevo.

- da ponuda ponuđača "ENERGOPETROL" d.d. Sarajevo nije kvalifikovana iz sljedećih razloga:

LOT 1: 

-ponuđač nije pravilno popunio Obrazac za cijenu ponude - Aneks II, tako što je u tabeli na Obrascu za cijenu ponude - kolona 4, upisao jediničnu cijenu za diesel i premium od 1,85 KM, a u koloni 5 koja se odnosi na popust isti je naveo da ne daje popust, pa je u kolonu 6 unio cijenu od 2,16 KM što je neispravno, iz čega se ne može utvrditi kako je ponuđač u koloni 4 došao do cijene od 1,85 KM, iako za navedenu robu nije iskazao popust u koloni 5, zbog čega Komisija nije mogla na osnovu upisanih cijena utvrditi konačnu cijenu ponude za predmetni LOT 1. Također cijena 1,85 KM, ne odgovara cijeni na fiskalnom računu i OPC-u.

LOT 3:

-ponuđač nije pravilno popunio Obrazac za cijenu ponude - Aneks II, tako što je u tabeli na Obrascu za cijenu ponude - kolona 4, upisao jediničnu cijenu za diesel i premium od 1,85 KM, a u koloni 5 koja se odnosi na popust ponuđač je iskazao popust od 7,5 %, ali je u kolonu broj 6 koja se odnosi na cijenu sa PDV-om i popustom upisao cijenu od 2,00 KM koju je množio sa količinom goriva na godišnjem nivou bez uračunatog prethodno navedenog popusta. Pored toga, cijena iz kolone 4 Obrasca za cijenu ponude od 1,85 KM ne odgovara cijeni na kopijama fiskalnog računa koja iznosi 2,16 KM, kao i na obrascu o promjeni cijena - OPC, gdje cijena za ponuđenu robu iznosi 2,16 KM, a ne 1,85 KM, kako je navedeno u Obrascu za cijenu ponude.

Nadalje, u postupku ocjene provedenog postupka, ovo Ministarstvo nije našlo razloge, nepravilnosti, niti propuste u radu koji bi eventualno bili osnov za neprihvatanje preporuke Komisije za nabavku.

U postupku je utvrđeno da je Komisija u svemu pravilno postupila, te da je preporuka o poništenju postupka nabavke data u skladu sa Zakonom o javnim nabavkama, podzakonskim aktima i tenderskom dokumentacijom.

Naime, u postupku predmetne nabavke nesumnjivo je utvrđeno da primljena ponuda ponuđača "ENERGOPETROL" d.d. Sarajevo nije prihvatljiva, čime su se stekli zakonski uslovi za poništenje predmetnog postupka javne nabavke.

Slijedom navedenog, primjenom člana 69. stav (2) tačka d), odlučeno je kao u dispozitivu Odluke.

POUKA O PRAVNOM LIJEKU:

Protiv ove Odluke može se izjaviti žalba, najkasnije u roku od 10 (deset) dana od dana prijema ove Odluke. Žalba se izjavlјuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.
DOSTAVLJENO:

1. Ponuđač,1x.-

2. Sektor za podršku, 2x.-

3. Spis, 1x.-

                                                                                                                           M I N I S T A R

                                                                                                                           Nikola Arsenić

